
Бугуннинг гапи
ТОШКЕНТ вилоятида таж

рибали деҳқон ва агрономлар
дан иборат «Мадад» гуруҳи 
иш бошлади. Гуруҳ аъзолари 
ҳудудларда бўлиб, ғўза, ғалла 
ҳамда бошқа экинларни тўғри 
парваришлаш, касаллик ва 
зараркунандаларга қарши ку
рашишда фермерларга ёрдам 
беришмоқда.

Халқаро музейлар куни му
носабати билан ВИЛОЯТИ-
МИЗдаги 5 та музейда «Очиқ 
эшиклар куни» ўтказилди. Шу 
куни томошабинлар сони 23 
баробарга ортди.

ТОШКЕНТ тумани судида 
«Уч авлод учрашуви» ўтка
зилди. Унда соҳа фахрий
лари ёшларга ўз ҳаётий 
тажрибаларидан, фаоли
ятлари даврида содир 
бўлган қизиқарли воқеа
лардан сўзлаб берди
лар.

АНГРЕН шаҳар ҳокими   
А. Райи мов тадбиркор ва иш
билармонлар билан учрашди. 
Ўзаро мулоқот чоғида тадбир
корларнинг янги ло йиҳалари, 
яратадиган иш ўринлари ҳамда 
муаммолари муҳокама қилинди.

ЎРТА ЧИРЧИҚ туманидаги 
68сонли умумтаълим макта

бида «Касблар фести
вали» кўргазмасининг 

туман босқичи бўлиб 
ўтди. Унда туманда
ги 55 та умумтаълим 

мактаби, 124сон
ли махсус мактабин
тернати, «Баркамол 
авлод» болалар мак
табларидан иштирок

чилар қатнашишди. 
Фестивалда 64 
й ў н а л и ш д а г и 
касблар бўйи

ча ўқувчиларнинг 
ижодий кўргазмалари на

мойиш этилди.

Бугун кўпчилик АҚШда таҳсил олишни, у ерга бориб 
ишлаш ва яшашни орзу қилади. Шу боис куз келди дегун-
ча, кўча-кўйда “Грин карта тўлдирамиз”, “АҚШда яшашни 
истайсизми?” каби рекламаларга кўзимиз тушади. Баъзи 
тужжорлар эса, айрим одамларнинг соддалигидан усто-
монлик билан фойдаланиб “сеҳрли диёр”га боришнинг 
мутлақо бошқа, яъни ҳеч қандай лотереясиз, ҳатто виза-
сиз, чегаралардан гўёки “қонуний” олиб ўтишни ваъда қи-
лишади. Албатта, мўмайгина “ақча” эвазига.

“СЕҲРЛИ  ДИЁР”  ОҲАНРАБОСИ
±худ “Грин карта” васвасаси

Танлов ¤РТА ОСИ¡ДА
ЯГОНА ЛАБОРАТОРИЯ

ОКРУГ САЙЛОВ КОМИССИЯСИ
¤З ИШИНИ БОШЛАДИ

Сўнгги йилларда 
дунёнинг кўплаб мам-
лакатлари озиқ-овқат 
дўконларида таркиби-
да генетик модифи-
кацияланган орга-
низм (ГМО)лар 
мав жуд маҳсу-
лотларнинг 
ту ри ва 
с о н и 
о р т -
ди.

(Давоми 2-саҳифада)

Қайд этилганидек, Халқ 
депутатлари Тошкент вилоя
ти Кенгашининг навбатдаги 

сессиясида Ўзбекистон Рес
публикаси Президенти сай
ловини ўтказувчи 10Тошкент 

вилояти округ  сайлов комис
сияси аъзолигига номзодлар 
тавсия этилган эди. Сессияда 
сайловга тайёргарлик кўриш 
ва ўтказишда етарли иш таж
рибасига эга бўлган, аҳоли 
ўртасида обрўэътибор қо
зонган фуқаролар орасидан 
комиссия раиси, ўринбосари, 
котиби ва аъзолари номзоди 
маъқулланди.

Нурафшон шаҳрида Ўзбекистон Республика-
си Президенти сайловини ўтказувчи 10-Тошкент 
вилояти округ сайлов комиссиясининг биринчи 
йиғилиши бўлиб ўтди.

Йиғилишни округ сайлов комиссияси раиси 
Улуғбек Тўхтаев бошқарди.

ТИЛ  БИЛГАНГА
МИЛЛИОНЛАР

Жорий йилнинг илк 

чорагида вилоятда сек-

тор раҳбарлари томо-

нидан 1 минг 195 марта 

сайёр қабул ўтказил-

ган. Уларда 7 минг 

586 нафар фуқародан 

8 минг 414 та масала 

бўйича мурожаатлар 

қабул қилиниб, 1 минг 

999 таси ижобий ҳал 

этилган.

БИР МУРОЖААТ 
ОРТИДА ¤НЛАБ

ТА£ДИРЛАР

2

ОЗИ£-ОВ£АТ ХАВФСИЗЛИГИНИ ТАЪМИНЛАЙДИ

Жараён

Кун тасвири

ГМО – гени ўзгартирилган организмлар бў
либ, ўсимлик ва ҳайвонлардан афзалликка эга 
бўлган маҳсулотни олиш мақсадида ишлаб 
чиқилган. Бунда маҳсулотнинг таннархи паса
яди, маҳсулдорлиги ошади, сақлаш муддати 

узая ди ва зараркунандаларга чидамли бўла
ди. Бир қарашда, бу дунё аҳолисини озиқ

овқат билан таъминлаш каби глобал 
муаммони ҳал қиладигандек кўрина
ди. Аммо шу ўринда савол туғилади: 
таркибида ГМО бор маҳсулотларни 
истеъмол қилиш хавфли эмасми?!

Мутахассисларнинг аниқлашича, ГМО 
ички органлар патологияси, аллергия, онко

логик касалликлар, шунингдек, бепушт
ликка сабаб бўлиши мумкин экан. 
Бундай маҳсулотларни назорат

дан ўтказмасдан истеъмол қилиш 
нафақат аҳоли, балки келажак авлод 

саломатлиги ва миллат генофон
ди бузилишига ҳам олиб кели

ши мумкин.

Тошкент ви лоя-
ти Мактабгача ва мактаб таъ-
лими бошқармаси тасар руфи даги 
умумтаълим мактаб лари ўртасида 
“Хорижий тилларни ўқитиш бўйича 
энг яхши мактаб” танловининг ви-
лоят босқичи якунланди.

Унда туман ва шаҳарларда ўтган биринчи 
босқичда ғолибликни қўлга киритган 22 та таъ
лим муассасасидан 5 нафардан 110 нафар ўқувчи 
иштирок этди.

– Танлов жуда қизиқарли ўтди, – дейди ҳайъат 
аъзоси Дилдора Насриддинова. –  Икки соат да
вомида ўқувчиларнинг билимлари синовдан ўтди. 
Улар хорижий тилларни ўрганишга иштиёқлари 
баландлигини намойиш этишди.

Якуний натижаларга кўра, 1ўрин ва 250 мил
лион сўм пул мукофотини Олмалиқ шаҳридаги 
5мактаб ўқувчилари, 2ўрин ва 200 миллион сўм 
пул мукофотини Оҳангарон туманидаги 52мактаб 
ўқувчилари, 3ўрин ва 150 миллион сўм пул муко
фотини Зангиота туманидаги 22мактаб ўқувчила
ри қўлга киритишди.

Ғолиб жамоа вилоятимиз шарафини респуб
лика босқичида ҳимоя қилади.

Нигора ЎРОЛОВА
/Тошкент ҳақиқати/
Шерзод ҚОРАБОЕВ

олган сурат

Ўзбекистонда ишлаб чиқарилган

TOSHKENT  HAQIQATI

Ўзўзидан савол туғилади. Нега 
кўпчилик Америкага интилади? 
Америка чиндан ҳам “мўъжизакор 
мамлакат”ми?

Эшитганларимизга кўра, АҚШга 
борган инсонлар иқтисодий аҳво
лини тезда тиклаб олиши, мўмайги
на даромад топиши бор гап. Бироқ 
дастлаб боргандаги сарсонгарчи
ликлар, машаққату қийинчиликлар, 
ўзга юртдаги бегоналик ҳисси, ота 
она меҳри, оила, Ватан соғинчи 
деган гаплар ҳам борда. Халқимиз 
“Ҳар ерни қилма орзу, ҳар ерда бор 
тошу тарозу” деб бежиз айтмаган. 
Отабоболаримиздан қолган бу 
мақол ҳозиргача ҳам ўз моҳиятини 
йўқотган эмас.

Статистик маълумотларга кўра, 
ҳар йили миллионлаб юртдошла
римиз АҚШга бориш орзуси билан 

Грин карта ўйнашади. Жорий йилда 
5,5 мингдан кўпроқ ўзбекларга ютуқ 
чиқди. Маълумки, “Яшил карта” ўйи
ни учун асосан, октябрьноябрь ой
ларида ариза топшириш бошланса, 
келаси йил май ойининг ўрталарига 
келиб ғолиблар аниқ бўлади. Бу йил
ги натижаларга кўра, Ўзбекистон энг 
кўп ютуқ чиққан мамлакатлар ораси
да ТОП5 ликка кирди, Ўрта Осиёда 
эса биринчиликни қўлга киритди. 
Кўринадики, “Америка орзуси” кун 
сайин янада кўпроқ миллатдошла
римизни ўзига тортмоқда.

АҚШ Аҳолини рўйхатдан ўтка
зиш бюросининг сўнгги ҳисобо
тига кўра, Қўшма Штатларда 62 
мингдан зиёд ўзбекистонликлар 
яшайди. Улар асосан НьюЙорк, 
Сан Антонио, Хюстон, Чикаго, Фи
ладельфия шаҳарларида қўним 
топишган. Бу ерда ҳамюртларимиз 
ахборот технология лари, ўқитувчи

лик, тадбиркорлик соҳаси, 
шунинг дек, кафе ва ресто
ранлар йўналишида хизмат 
қилишади ҳамда ҳайдовчи
лик билан шуғулланишади.

– Келганларнинг аксари
яти логистика компанияла
рида ишлашади, – дейди АҚШда уч 
йилдан бери юк машинасини бошқа
раётган Жўрабек Ҳамидов. – Ўзимга 
келсак, ишим оғир. Вақти келса ой
лаб оиладан узоқда юришга, тунла
ри ухламасдан машина бошқаришга 
тўғри келади. Йўлга чиққанимизда 
хавфхатардан ҳоли эмасмиз. Бир 
кунда минглаб километр йўлни бо
сиб ўтамиз. Тўғри, даромади яхши, 
лекин барибир ўз юртингда эминэр
кин яшашга етмайди.

Дарҳақиқат, “Ўз уйинг – ўлан 
тўшагинг”. Аммо бу вазиятда мусо
фирда юрган миллатдошларимиз
ни ҳам айб лаш ноўрин.

Бироқ, бугун ривожланиш йў
лидан дадил бораётган мамла
катимизда қайси соҳа бўлмасин, 
астойдил интилган мардум бор
ки, албатта, кўзлаган мақсадига 
эришмоқда. Шу ўринда “хорижга 
суриш” учун жомадон ҳозирлаётган 
юртдош ларимизга яна бир ўйлаб 
кўришни, ўша ғайрат, ўша саъй 
ҳаракатни шу ерда сарфлашни 
маслаҳат берган бўлар эдик.

Бу мақола билан ҳеч кимни муҳо
кама қилмоқчи эмасмиз. Фақат ўз 
фикрларимиз билан ўртоқлашдик, 
холос. Хулоса эса ўзингиздан.

Ўткир ҲОШИМОВ
/Тошкент ҳақиқати/

“СЕҲРЛИ  ДИЁР”  ОҲАНРАБОСИ
±худ “Грин карта” васвасаси

– Илгари корхонамиз ўрнида 
ташландиқ бино бўларди, – дей ди 
МЧЖ раҳбари Олим Дадажонов. 
– Уни қайта таъмирлаб, мослашти
риб, 2017 йилда ишлаб чиқаришни 
йўлга қўйдик. Техникаларимиз Гер
маниядан келтирилган. Хом ашё, 
асосан, Қорақалпоғистон Республи
каси ҳамда Навоий шаҳридан олиб 
келинади. Тайёр маҳсулотларни 
ички бозор, ортган қисмини эса То
жикистон ҳамда Қозоғис тонга экс

порт қиламиз. Мақсадимиз – ҳамён
боп ва сифатли ўйинчоқлар ишлаб 
чиқариш.

Корхонада кунига 500 та велоси
пед ҳамда шунча ўйинчоқ машина
лар ишлаб чиқарилади. Ўтган йили 
қиймати 17 млрд. сўмга тенг маҳсулот 
ички ва ташқи бозорга жўнатилган. 
Корхонада 90 га яқин ишчи меҳнат 
қилади, уларнинг 80 фоизи ёшлар.

– Уч йилдан бери шу ерда 
ишлайман, – дейди Хуршида Муро

дова. – Корхонада ишчиходимлар 
учун зарур шароитлар яратилган. 2 
маҳал иссиқ овқат берилади, ойлик 
маошларимиз яхши. Энг муҳими, 
жамоамиз аҳил.

Суҳбатимиз давомида маълум 
бўлишича, иш кўлами етарли бўлса
да, раҳбарни қийнаётган муаммолар 
ҳам йўқ эмас экан. Шулардан бири 
– маҳсулотларни хорижга экспорт 
қилиш масаласи. Айниқса, жорий 
йилда ушбу муаммо корхона фао

лиятининг бироз сусайишига сабаб 
бўлаётган экан. Тегишли мутасад
дилар мазкур масалани имкон қадар 
тез ҳал қилишга ваъда беришибди.

Умид қиламизки, корхонага ке
йинги боришимизда бу муаммолар 
ҳал бўлиб, ишлаб чиқариш янада 
кенгаяди.

Суҳробжон САДИРОВ
/Тошкент ҳақиқати/

Жалолиддин ЭСОНОВ 
олган суратлар

ОКРУГ  САЙЛОВ  КОМИССИЯСИ 
ЎЗ ИШИНИ БОШЛАДИ

Йиғилишда комиссия аъзолари томонидан кун тартибидаги ташкилий 
масалалар кўриб чиқилди. Унда округ ҳудудида сайловга тайёргарлик 
кўриш ва уни ўтказиш бўйича иш режаси тасдиқланди. Комиссия аъзола
рининг вазифалари тақсимланиб, 22 та туман ва шаҳарга бириктирилди. 
Сайловга тайёргарлик кўриш даврида комиссия аъзоларининг навбатчи
лик жадвали белгиланди.

Бундан ташқари, округ сайлов комиссияси аъзоларининг вазифалар 
тақсимоти, сайловга тайёргарлик кўриш ва уни ўтказиш даврида улардан 
айримларини хизмат вазифаларини бажаришдан озод этиш, шунингдек, 
иш ҳужжатлари номенклатураси каби муҳим масалалар муҳокама эти
либ, тегишли қарорлар қабул қилинди.

10-Тошкент вилояти 
округ сайлов комиссияси

матбуот маркази

Шунинг учун ҳам 
таркибида ГМО бўлган 
озиқовқатларни чуқур 
текширувдан ўтказиш, 
мамлакатимизга кел
тирилаётган уруғлар 
таркибини ўрганишни 
даврнинг ўзи тақозо қил
моқда.

Шу муносабат би
лан Қибрай туманида
ги “Ўзагроинспекция” 
қошидаги Қишлоқ хў
жалиги маҳсулотла
ри сифатини баҳолаш 
марказида Ўрта Осиёда 
ягона лаборатория маж
муаси очилди. Лабора
торияга Жаҳон банки 
томонидан ажратилган 
4 млн. АҚШ доллари 
миқдоридаги грант маб
лағлари ҳисобига АҚШ, 
Япония, Германия, 
Франция ҳамда Хитой 
каби 10 дан ортиқ дав
латларда ишлаб чиқа
рилган замонавий ўлчов 
воситалари ва синов қу
рилмалари келтирилди. 
Айни пайтда республи
камизга четдан кириб 
келадиган уруғ ва кўчат
ларнинг таркибида ГМО 
мавжудлиги ва миқдори
ни, шунингдек, картош
ка уруғларида яширин 
вирусли касалликларни 
ишончли ва тезкор ПСР 
усулида аниқлайдиган 
синов лабораторияси 
тўлиқ жиҳозланмоқда.

Мажмуанинг пахта 
йўналишидаги бўлимида 
махсус ускуналар орқали 

республикамизда ишлаб 
чиқарилаётган пахта то
ласининг сифатини аниқ 
ва холисона, хусусан, 
толанинг таннархини 
белгиловчи, нав ва син
фи, шу жумладан, узун
лиги, пишиқлиги, ранги, 
ифлослиги, эгилувчанли
ги каби 14 та кўрсаткич 
бўйича аниқлаш мумкин.

Шунингдек, дон йўна
лиши бўлимида Ўзбе

кистонда биринчи бор 
буғдой таркибидаги 
ёпишқоқлик миқдори 
ва сифатини автомат
лаштирилган “Клейко

вина ювиш машинаси” 
ёрдамида аниқлаш йўлга 
қўйилди.

– Ушбу лаборатория 
мамлакатимиз уруғчилик 

тизимини ривожланти
ришга, деҳқон ва фер
мерларга кафолатланган 
ҳамда биологик хавфсиз 
уруғликларни етказиб 
беришда муҳим роль ўй
найди, – дейди лабора
тория бошлиғи Дилшод 
Низомов. – Аввал бир
гина “Клейковина ювиш 
машинаси” функциясини 
лаборантлар қўллар ёр
дамида – 18 градусли со
вуқ сувда бажаришарди. 
Энди замонавий ускуна
лар барча жараённи си
фатли ва тез бажариб, 
ходимлар меҳнатини ен
гиллаштирмоқда.

Кўпнинг мушкулини 
осон, оғирини енгил қи
ладиган мазкур замона
вий лаборатория мам
лакатимизда озиқовқат 
хавфсизлигини таъмин
лашга хизмат қилиши 
шубҳасиз.

Нозима РАСУЛОВА
/Тошкент ҳақиқати/

Жалолиддин ЭСОНОВ
олган суратлар

¤РТА ОСИ¡ДА
ЯГОНА ЛАБОРАТОРИЯ

Пилла–2023

БИРИНЧИ ¥ОСИЛ 
ТОПШИРИЛДИ

Пискент тумани “Агро-
пилла” МЧЖда пилла топ-
шириш мавсуми бошлан-
ди. Унда туман ҳокими 
Нодирбек Якубов, ҳоким 
ўринбосарлари, қишлоқ 
ва сув хўжалиги бўли-
ми масъуллари, агроном 
ва пиллакорлар иштирок 
этишди.

Жорий йил туман бўйича 
жами 2 минг 700 қути пилла қур
ти парваришланиб, 157 тонна 
“кумуш тола” топшириш режа
лаштирилган. Дастлабки кун
нинг ўзида 1 тоннага яқин хом 
ашё топширилди.

Тадбирда 8 нафар илғор 
пиллакорларга пул мукофоти 
топширилди. 

Маълумот учун, жорий йил 
вилоят бўйича жами 30 минг 
180 қути ипак қуртидан 2 минг 
тоннага яқин пилла хом ашёси 
етиштириш режа қилинган.

Ўзбекистон Республикаси
Марказий сайлов комиссиясининг

Қ А Р О Р И

МУДДАТИДАН ИЛГАРИ ¤ЗБЕКИСТОН 
РЕСПУБЛИКАСИ ПРЕЗИДЕНТИ САЙЛОВИНИ 

¤ТКАЗУВЧИ ОКРУГ САЙЛОВ КОМИССИЯЛАРИНИНГ 
ШАХСИЙ ТАРКИБИНИ ТАСДИ£ЛАШ Т¤¢РИСИДА

Ўзбекистон Республикаси Сайлов кодексининг 14, 16, 21моддаларига 
мувофиқ ҳамда Қорақалпоғистон Республикаси Жўқорғи Кенгеси, Халқ де
путатлари вилоятлар ва Тошкент шаҳар Кенгашларининг тавсияларига асо
сан Ўзбекистон Республикаси Марказий сайлов комиссияси қарор қилади:

1. Муддатидан илгари Ўзбекистон Республикаси Президенти сайловини 
ўтказувчи округ сайлов комиссиялари иловага мувофиқ тузилсин.

2. Мазкур қарор Ўзбекистон Республикаси Марказий сайлов комиссияси
нинг расмий вебсайтида эълон қилинсин.

Раис                                                 З. НИЗАМХОДЖАЕВ

Тошкент шаҳри
2023 йил  19 май

ОКРУГ САЙЛОВ КОМИССИЯЛАРИ 
ТАРКИБИ ТАСДИ£ЛАНДИ

Ўзбекистон Республикаси Марказий сайлов комиссияси 2023 йил 
19 майда "Муддатидан илгари Ўзбекистон Республикаси Президен-
ти сайловини ўтказувчи округ сайлов комиссияларининг шахсий 
таркибини тасдиқлаш тўғрисида"ги қарорини қабул қилди.

Унга кўра, Ўзбекистон Республикаси Президенти сайловини ўтказувчи 
14 та округ сайлов комиссияларининг шахсий таркиби тасдиқланди. 

Хусусан, 10Тошкент вилояти округ сайлов комиссияси қуйидаги тар
кибда тузилди: 

10-ТОШКЕНТ ВИЛОЯТИ ОКРУГ  САЙЛОВ КОМИССИЯСИ

("Ўзбектелеком" акциядорлик компаниясининг "Тошкенттелеком" Тошкент 
вилояти филиали биноси, Нурафшон шаҳри, Бобур кўчаси, 1уй. 

Телефонлар: (+998 55) 9017330, (55) 9017317, 
(55) 9017318, (55) 9017361)

Раиси
1. Тухтаев Улугбек Кидиралиевич – Олий таълим, фан ва инновация

лар вазирлигининг Тошкент вилояти ҳудудий бошқармаси бўлим бошлиғи
Раис ўринбосари

2. Закирова Зулфия Шарипжановна – Тошкент вилояти Тошкент тума
ни 30мактаб директори

Котиби

3. Шоисманов Дилшод Шоисманович – Ўзбекистон “Маҳалла” хайрия 
жамоат фонди Тошкент вилояти бўлими бошқарув раиси

Аъзолари

4. Баратова Сайёра Рахматовна – Вилоят мактабгача ва мактаб таъли
ми бошқармаси бўлим бошлиғи 

5. Юсупов Илёс Ходжиакбарович – Адвокатлар палатаси Тошкент 
вилоя ти ҳудудий бошқармаси бошлиғи

6. Рахимова Замирахон Боиржоновна – Ўзбекистон кўзи ожизлар жа
мияти Тошкент вилояти Бошқаруви раиси

7. Рашидов Ўткирбек Тўрабекович – Тошкент вилояти касаба уюшма
лари ташкилотлари бирлашмаси Кенгаши раиси ўринбосари

8. Мардиева Валерия Шамилъевна – Нурафшон шаҳар 12Болалар 
мусиқа ва санъат мактаби директори

9. Маркаев Зокир Эшқулович – Тошкент давлат аграр университети “Гу
манитар фанлар” кафедраси мудири

10. Югай Светлана Леонидовна – Тошкент вилояти Қуйи Чирчиқ тумани 
“Корейс маданият маркази” раҳбари

11. Авазов Сардоржон Эркин ўғли – Тошкент давлат аграр университе
ти Қишлоқ хўжалиги фитопатологияси кафедраси профессори

12. Уралова Нигора Эркинбаевна – “Тошкент ҳақиқати” ва “Ташкент
ская правда” газеталари мухбири

13. Эркинов Шахбоз Шокир ўғли – Тошкент вилояти Молия бош бош
қармаси “Маҳаллий бюджетни шакллантириш ва даромадларни башорат 
қилиш” бўлими бош мутахассиси

14. Шарафова Одина Бахром қизи – Тошкент вилояти “Ижтимоий ҳи
моя” жамияти раиси

15. Ахроров Жасур Давлатбоевич – Давлат кадастрлари палатаси 
Тошкент вилояти бошқармаси бошлиғи

16. Ахмедова Дилфуза Муталовна – Ўзбекистон “Қизил Ярим Ой” 
жамия ти вилоят Кенгаши раиси в.в.б.

17. Хафизов Кахрамон Хакимович – Ўзбекистон Республикаси Адлия 
вазирлиги Тошкент вилояти адлия бошқармаси Режалаштириш ва назорат 
таҳлил шўъбаси бошлиғи

18. Жуманова Дилрабо Иномитдиновна – Ўзбекистон ёшлар иттифоқи 
Тошкент вилояти Кенгаши раиси в.в.б.

19. Турсунбаев Нодир Алимджанович – “Ўзбектелеком” акциядорлик 
компанияси Тошкент филиали директори ўринбосари

20. Эралиева Зарифа Ашуровна – Ўзбекистон Республикаси Прези
денти Администрацияси ҳузуридаги Ахборот ва оммавий коммуникациялар 
агентлигининг вилоят бошқармаси бошлиғи

21. Абдуқодиров Дилшодбек Мурод ўғли – “Ахбороткоммуникация 
технологияларини ривожлантириш маркази” Тармоқ администратори бўйи
ча бош мутахассиси

Барча округ сайлов комиссияларининг тўлиқ таркиби Ўзбекистон 
Респуб ликаси Марказий сайлов комиссиясининг расмий веб-сайтида  эълон 
қилинган.

"ХАРХАША"нинг ¥АМ¡НБОП ЕЧИМИ
Болангиз "ўйинчоқ" 

деб хархаша қилса, унинг 
ҳамён боп ечимлари йўқ 
эмас, албатта...

Чиноз туманининг “Ол-
мазор” қўрғонида жойлаш-
ган “JU-FU” Ўзбекистон-Хи-
той қўшма корхонасида 
болалар учун 15 хилдан 
зиёд ўйинчоқ ва велоси-
педлар ишлаб чиқарилади.



Долзарб

мавзу

БИР МУРОЖААТ ОРТИДА
¤НЛАБ ТА£ДИРЛАР

Фуқароларнинг ҳуқуқ ва эркинликларини ҳимоя қилиш ҳар бир 
демократик-ҳуқуқий давлатнинг устувор вазифасидир. Фуқаро-
ларнинг ҳар қандай муаммоларини ҳал этиш давлатнинг халқ 
олдидаги асосий мажбуриятларидан эканлиги Конституция нинг 
40-моддасида алоҳида кўрсатилган.

TOSHKENT  HAQIQATI 3
Ҳарбий тайёргарлик

2023-yil 20-may               SHANBA                   № 36 (13595)

Аукцион савдосига қуйидагилар қўйил
моқда: 1. Тошкент вилояти, Зангиота  ту
мани, “Бўзсув” ҚФЙ, “Улуғбек” массиви 
ҳудудида жами 7,4 Га., шундан  2,933 Га. 
ер майдонида жойлашган 4 400 дона ток
дан иборат «Токзор» ва 2,662 Га. ер май
донида жойлашган 1 069 дона кўп йил
лик довдарахтлардан иборат “Боғзор”, 
бошланғич баҳоси – 66 000 000 сўм;  2. 
Тошкент вилояти, Қибрай  тумани, “Дўр
мон” ҚФЙ ҳудудида жами 5,0 Га., шундан 
2,6 Га. ер майдонида жойлашган 6 990 
дона кўп йиллик довдарахтлардан иборат 
“Боғзор”, бошланғич баҳоси – 132 051 330 
сўм; 3. Тошкент вилоя ти, Бўстонлиқ ту
мани, “Хўжакент” массиви ҳудудида жами 
0,809 Га. ер майдонида жойлашган 47 
дона кўп йиллик довдарахт лардан иборат 

“Боғзор”, бошланғич баҳоси – 35 733 889 
сўм. 4. Тошкент вилояти, Тошкент тума
ни,  “Абдураҳмонов мева  узум” агрофир
маси ҳудудида жами 5,868 Га., шундан 
5,105 Га. ер майдонида жойлашган, 3 685 
дона кўп йиллик довдарахтлардан иборат 
“Боғзор”, бошланғич баҳоси – 55 275 000 
сўм; 5. Тошкент вилояти, Тошкент тумани, 
 “Абдураҳмонов меваузум” агрофирмаси 
ҳудудида жами 3,479 Га., шундан 3,057 Га. 
ер майдонида жойлашган 2 145 дона кўп 
йиллик довдарахтлардан иборат “Боғзор”, 
бошланғич баҳоси – 32 175 000 сўм.

Аукцион савдоси 2023 йил 20 июнь куни 
соат 11:00 да Тошкент шаҳри, Яккасарой ту
мани, Қушбеги кўчаси, 14уйда бўлиб ўтади. 
Мазкур объектлар шу куни сотилмай қолган 
тақдирда такрорий аукцион савдолари 2023 

йил 29 августга қадар ҳар ҳафтанинг сешан
ба кунлари соат 11:00 да бўлиб ўтади. 

Аукцион савдосида иштирок этиш ис
тагини билдирган шахслар “Закалат пули 
тўғрисидаги келишувни” имзолагандан сўнг 
объект бошланғич баҳосининг 15 фоизидан 
кам бўлмаган миқдордаги закалат пулини 
“TASHKENT REALTOR SERVICE” МЧЖнинг 
“Ипак йўли” АИТБ Тошкент шаҳар Миробод 
филиалидаги 20208000804876496001 ҳи
соб рақамига (МФО: 01101, СТИР: 301 743 
808) тўлашлари лозим. Шунингдек, Риэл
торлик хизматларининг миллий стандарти 
(2сон РХМС)га асосан талабгорларга кўч
мас мулк бозорида ахборот ва маслаҳат 
хизматлари кўрсатилади ҳамда риэлтор
лик хизматларини кўрсатиш бўйича шарт
номалар тузилади. 

Очиқ аукцион савдосида қатнашиш учун 
талабгорлар қуйидаги ҳужжатларни топ
ширишлари керак: юридик шахслар учун 
– давлат рўйхатидан ўтказилганлик тўғри
сидаги гувоҳнома нусхаси, ишончли вакил 
иштирок этганида ишончнома; жисмоний 
шахслар учун – паспорт нусхаси, ишончли 
вакил иштирок этганида ишончнома.

Мазкур ҳужжатлар  эълон чиққан кундан 
бошлаб, жамиятнинг расмий иш кунларида 
соат 9.00 дан 16.00 гача Тошкент шаҳри, 
Яккасарой тумани, Кушбеги кўчаси, 14
уйда қабул қилинади ва савдодан бир кун 
олдин соат 16.00 да тўхтатилади. Такро
рий савдолар учун савдодан бир кун олдин 
соат 16.00 да тўхтатилади. Қўшимча  маъ
лумотларни (55) 5170818 телефон  рақа
ми  орқали  олишингиз  мумкин.

Очилиш маросимида сўз 
олганлар баҳсларда жамоа
ларга муваффақият тилаш
ди. Шундан сўнг спортчилар
нинг ўзига хос чиқишлари, 
ҳарбий хизматчилар томо
нидан қўл жанги кўринишла
ри намойиш этилди.

Ушбу халқаро олимпиада 
олий ҳарбий таълим муас
сасалари курсантларининг 
назарий ва касбий тайёргар
лиги асосини ташкил этувчи 
ўқув фанлари бўйича би
лим, кўникма ва малакала
рини намойиш этишга, олий 
таълим муассасаларида 
ўқув жараёни самарадор
лигини ошириш, замонавий 
педагогик технологияларни 
такомиллаштиришга қара
тилган танловдир. Олим
пиада ҳарбий кадрлар тай
ёрлаш сифатини ошириш, 

уларнинг илмий ва ижодий 
қобилиятларини ривожлан
тириш, таълим муассасала
ри профессорўқитувчилари 
малакаси ва педагогик ме
тодикаларини янада ривож
лантириш мақсадида ўтка
зиб келинади.

Олимпиада қатнашчи
лари тўрт кун мобайнида 
“Ўқувда қийин – жангда 
осон”, “Кимёвий ҳимоя”, 
“Ориентирлаш”, “Ўт очиб, 
яксон қилиш”, “Дуел”, “Мер
ган”, “Армия биатлони”, 
“Қуролсоз”, “Босиб ўтиш”, 
“Йўлак” каби мусобақаларда 
ўз билим ва маҳоратларини 
синовдан ўтказишади. Шу
нингдек, улар 500 метрлик 
махсус тўсиқлар йўлагидан 
ўтиб, халқаро гуманитар 
ҳуқуқ бўйича ўз билим ҳамда 
тиббий тайёргарлик кўник
маларини намойиш этиша
ди.

Шунингдек, мусобақанинг 
айрим турлари Чирчиқ олий 
танк қўмондонликмуҳандис
лик билим юрти ўқув ва мод
дийтехник базаси ҳамда 
Тошкент ҳарбий округининг 
“Чирчиқ” умумқўшин полиго
нида ўтказилмоқда.  

Абдулазиз МУСАЕВ 
Даврон ЭРНАЗАРОВ

олган сурат

Юртимизда Халқ қабул
хоналари ташкил этилганли
ги, эл олдидаги холисликни, 
мансабдор шахслар масъу
лиятини оширишда муҳим 
ўрин тутмоқда. Эътиборлиси, 
Халқ қабулхоналарида ягона 
электрон ахборот тизимини 
жорий этиш, мурожаатлар 
билан ишлашда замонавий 
ахбороткоммуникация техно
логияларидан кенг фойдала
ниш йўлга қў йилди. Айниқса, 
туманшаҳар, вилоят, респуб
лика миқёсидаги соҳа масъул
лари, сектор раҳбарлари то
монидан ўтказилаётган сайёр 
қабуллар жойларда фуқаро

ларнинг муаммолари ечим то
пишига хизмат қилмоқда.

Дарҳақиқат, бундай сайёр 
қабуллар ҳатто, энг чекка ҳу
дудларда яшовчи одамлар
нинг реал ҳаётидан хабардор 
бўлиш, муаммоларини яқин
дан ўрганиш, имкони борича 
жойида ҳал этиш, ижтимо
ий адолатни таъминлашда 
муҳим омил бўлмоқда. 

Таъкидлаш жоизки, жорий 
йилнинг илк чорагида вилоят
да сектор раҳбарлари томони
дан 1 минг 195 та сайёр қабул 
ўтказилган. Уларда 7 минг 586 
нафар фуқародан 8 минг 414 
та масала бўйича мурожа

атлар қабул қилиниб, 1 минг 
999 таси ижобий ҳал этилган. 
Шунингдек, 2 минг 80 таси
га ҳуқуқий, 1 минг 552 тасига 
асос ли тушунтириш берил
ган, 36 таси рад этилган, 134 
та ҳолат муддатли назоратга 
олинган, 2 минг 613 таси эса 
ўрганиш жараёнида. Мурожа
атлар асосан газ, электр, сув, 
иссиқлик таъминотидаги узи
лиш ва носозликлар бўйича 
келиб тушган.

Қабулларда кўтарилган ма
салаларнинг 7 минг 390 таси 
туманшаҳарларда, 1 минг 9 
таси вилоят, 15 таси республи
ка миқёсида ҳал этилиши ло

зим бўлган масалалардир.
Албатта, ҳар бир муро

жаат ортида инсон тақдири 
бор. Жумладан, Оҳангарон 
туманида яшовчи фуқаро 
А. Хинабекова турмуш ўртоғи 
Б. Умбетбаев автоҳалокатга 
учрагани боис тиббий муола
жалар олишда ёрдам сўраб 
мурожаат қилган. Мурожаат 
жойида кўриб чиқилиб, Б. Ум
бетбаев туман Тиббиёт бир
лашмасининг умумий жар роҳ
лик бўлимига даволаниш учун 
ётқизилди ва бепул доридар
мон билан таъминланди.

Чирчиқ шаҳрилик 1гуруҳ 
ногирони Акбар Рўзматовнинг 
уйи авария ҳолатига келиб 
қолгани сабабли, амалий ёр
дам сўраб мурожаат қилган. 
Фуқаронинг уйини таъмир
лаш учун 300 млн. сўм маблағ 
ажратилди. 

Оққўрғон тумани фуқарола
ридан сайёр қабулларда бир 
неча бор С.Сегизбоев номли 
маҳалладаги кўчаларда сим
ёғочлар эскиргани боис бетон 
устунларга алмаштириш ло
зимлиги ҳақида мурожаатлар 
келиб тушган. Мурожаатлар 
жойига чиқиб, атрофлича ўр

ганилгач, 2023 йилнинг фев
ральмай ойлари давомида 
маҳалладаги 62 та симёғоч 
бетон устунларга алмаштириб 
берилди.

Тошкент тумани фуқаро
ларидан тушган мурожаатлар 
асосида “Боғбон”, “Қурув
чи” маҳаллаларига 10 дона, 
“Аҳиллик” маҳалласига 5 дона, 
“Оқтош” маҳалласига 10 дона 
электр сим устунлари ўрнати
либ, трансформаторлар олиб 
берилди.

Бундан ташқари, аҳолини 
ичимлик суви билан таъмин
лаш бўйича мурожаатлар асо
сида вилоятда 126 км. қувур 
тортилиб, 8 минг 298 хонадон 
ичимлик суви билан таъмин
ланди. Жумладан, Қуйи Чир
чиқ туманидаги “Бешкент” 
маҳалласининг 140 та хонадо
нига тоза ичимлик суви кирди. 
Нурафшон шаҳар “Дегантепа” 
маҳалласига 3,4 км. ичимлик 
суви қувури тортилди. 

Мухтасар айтганда, сай
ёр қабуллардаги мурожаат
ларнинг ижобий ҳал этилиши 
фуқароларнинг бугун яхши 
яшаши, эртанги кунга бўлган 
ишончи ортиб, турмуши фаро
вонлашишига ҳисса қўшмоқда. 

Э. ҚУДРАТОВ,
вилоят Халқ қабулхонаси 

мудири

Чирчиқ 
шаҳридаги 
Ўзбекистон Республика-
си Қуролли Кучлари ака-
демияси ўқув жараёни-
ни таъминлаш базасида 
МДҲга аъзо давлатлар 
олий ҳарбий таълим му-
ассасалари курсантлари 
ўртасида ҳарбий-касбий 
тайёргарлик бўйича 
ВИИИ халқаро олимпиа-
даси бош ланди.

ТЎРТ КУНЛИК
СИНОВ

– Томорқамизда ис-
сиқхона ташкил қилиш 
учун субсидия олсак бў-
ладими?

Дилором СОБИРОВА,
Зангиота тумани

Саволга Тошкент 
вилояти Адлия бошқар-
маси бўлим бошлиғи 
Жаҳонгир АЛИЕВ жавоб 
беради:

– Ўзбекистон Республика
си Президентининг 2020 йил 18 
майдаги “Томорқа ер эгалари
ни қўллабқувватлаш ва аҳоли 
бандлигини таъминлаш бўйича 
қўшимча чоратадбирлар тўғри
сида”ги Қарорига асосан, тад
биркорларни қўллабқувватлаш 
мақсадида енгил конструкцияли 
иссиқхоналар ўрнатиш учун – 
БҲМнинг 30 бараваригача (9,9 
млн. сўмгача), суғориш восита
лари харид қилиш учун – БҲМ
нинг 10 бараваригача (3,3 млн. 
сўмгача) ҳамда уруғлик ва кўчат
лар сотиб олиш учун – БҲМнинг 
3 бараваригача (990 минг сўмга
ча) субсидия берилади.

* * *
– Ногиронлиги бўлган 

болани парваришлаётган 
ота-оналарга қўшимча қан-
дай имтиёзлар берилади? 

Сожида НАЗАРОВА,
Бўка тумани

Саволга Чиноз тумани 
ФҲДЁ бўлими мудираси 
Гулноз СОТИБОЛДИЕВА 
жавоб беради:

– Ўзбекистон Республикаси 
Меҳнат кодексининг 232модда
сига кўра, 16 ёшга тўлмаган но
гирон боласи бор аёлларга ҳар 
йили 3 иш кунидан кам бўлмаган 
ҳақ тўланадиган қўшимча таътил 
берилади.  

Шунингдек, 16 ёшга тўлмаган 
ногирон боласи бор отаонанинг 
бирига ҳақ тўлаган ҳолда ойига 
қўшимча бир дам олиш куни бери
лади.  16 ёшгача бўлган ногирон 
болани тарбиялаётган отаона
лардан бирига ногирон боланинг 
санаторийда даволанган барча 
даври учун унга якка тартибда 
парвариш зарурлиги тўғрисидаги 
тиббий хулоса мавжуд бўлганда 
вақтинча меҳнатга қобилиятсиз
лик нафақаси берилади.

16 ёшгача бўлган ногирон бо
лани парваришлашда банд бўл
ган она касал бўлиб, болани пар
варишлашга қурби етмай қолган 
ҳолларда, парвариш билан банд 
бўлган ишлаётган бошқа оила 
аъзолари ёки қариндошларига 
вақтинча меҳнатга қобилиятсиз
лик нафақаси берилади.

Сўраган эдингиз
Қишлоқ хўжалигининг иқлим ўзгаришларига энг таъсирчан тармоғи бу 

мевачиликдир. Йил давомида ҳароратнинг меъёр дан бироз четга чиқи-
ши ҳам меваларнинг ҳосилдорлиги ва сифати пасайишига, баъзан эса, 
дов-дарахтларнинг нобуд бўлишига олиб келади.

Айниқса, куз, қиш ва эрта баҳорда ҳаво ҳароратининг 
 кескин совиб кетиши боғбонларга яхшигина зиён 
 келтириши тайин.

Э
ъл

он «TASHKENT REALTOR SERVICE» МЧЖ
босқичма-босқич ошиб бориш шаклида ўтказиладиган очиқ аукцион савдоларига таклиф этади!

Статистика
бурчаги

Қурилиш ишлари ҳажми
2023 йилнинг январь 

апрель ойларида вилоятда 
жами 3890,8 млрд. сўмлик 
қурилиш ишлари бажа
рилди. Қурилиш соҳасида 
фаолият кўрсатаётган кор
хона ва ташкилотлар сони 
2022  йилнинг мос дав
ри билан солиштирганда 
109,1 фоизга ошган.

4 ойда 246 та оилавий 
корхона ташкил этилди

Юридик шахс сифатида 
давлат рўйхатидан ўтиб, 
фаолият кўрсатаётган ои
лавий корхоналар сони 
2023 йил 1 май ҳолатига 
кўра 3 минг 990 тани таш
кил этиб, 2022 йилнинг мос 
даврига нисбатан 669 тага 
камайган. Бу эса қуйида
ги соҳалар: савдода – 108 
тага, яшаш ва овқатланиш 
бўйича 145 тага камайиш 
билан изоҳланади. 2023 
йилнинг апрель ойида янги 
ташкил этилган оилавий 
корхоналар сони 246 тани 
ташкил этиб, бу кўрсаткич 
ўтган йилнинг шу даврига 
нисбатан 46 тага камайган 
ва  84,2 фоизни ташкил 
этди.

Норасмий секторнинг 
ҳиссаси

Вилоятда 2023 йилнинг 
январьапрель ойларида 
йирик қурилиш корхонала
ри ҳисобига 651,5  млрд. 
сўмлик қурилишлар тўғри 
келган бўлса, 2360,3 млрд. 
сўм кичик корхона ва микро
фирмалар ҳиссасига тўғри 
келмоқда. Шунингдек,  но
расмий сектор ҳиссасига 
тўғри келган қурилишлар 
улуши 22,6  фоизни ташкил 
этиб, 879 млрд. сўм миқдо
рида қайд этилди. Бу 2022 
йилга нисбатан 103,9 фоиз 
дегани.
Бозор хизматлари ҳажми

Жорий йилнинг январь 
апрель ойларида вилоятда 
кўрсатилган бозор хизмат
лари ҳажми  1 447,1 млрд. 
сўмга ошиб,  9 271,2 млрд. 
сўмга етди. Яъни, ўтган 
йилнинг шу даврига нисба
тан ўсиш суръати 105,2 
фоизни ташкил этди. Ўтган 
йили бу кўрсаткич 114,1 
фоизга тўғри келган эди.

Тошкент вилояти 
статистика бошқармаси 

Ахборот хизмати

Вилоятимизда яшаш ва овқатланиш бўйича хизмат-
лар соҳасида фаолият кўрсатаётган корхоналар сони 
2023 йил 1 май ҳолатига кўра 3 минг 55 тани ташкил этиб, 
2019 йилнинг мос даврига нисбатан 464 тага кўпайган. Жо-
рий йилнинг апрель ойида яшаш бўйича хизматлар сони 
336 та, озиқ-овқат маҳсулотлари ва ичимлик лар етказиш 
бўйича эса 2 минг 719 тани ташкил этди.

Хўш, юртимизда куза
тилган бу йилги аномал 
совуқлар вилоятимиз боғ

бонлари, хусусан, узумчилик 
билан шуғулланаётган мириш
корларга қанчалик талафот 
келтирди. Донғи кетган Пар
кент узумларининг аҳволи қан
дай? Зарарнинг ўрнини қоплаш 
учун нималар қилинмоқда?

Маълумки, вилоятимизда, 
асосан, Паркент тумани узум
чиликка ихтисослашган, бироқ 
Зангиота, Пискент, Тошкент ва 
Қибрай ҳудудларида ҳам аҳо
ли томорқалари ва фермер 
хўжаликларида узум етишти
рилади. Масалан, вилоятда 
жами 18 минг 964 гектар ток
зор мавжуд бўлса, шундан 3 
минг 682 гектари аҳоли то
морқалари ҳисобига тўғри ке
лади. Маълумот ўрнида, 2022 
йилда вилоятда 2 минг 650 
гектар янги токзорлар барпо 
этилган бўлса, жорий йилда 
жами 2 минг 514 гектар токзор 
барпо этиш режалаштирилган.

Вазиятга ўзимиз гувоҳ 
бўлиш мақсадида дастлаб 
Тошкент туманида бўлдик. 
Далаларни айланар эканмиз, 
кўплаб узумбоғларнинг қуриб 
қолганини кўрдик. Каттакатта 
майдонлардаги қуриб қолган 
токзорларнинг тақдири энди 
нима бўлади? Масалага ой
динлик киритиш учун туман 
масъ уллари билан боғландик.

– Жорий йилнинг январь 
ойидаги аномал совуқ узум
зорларнинг 600650 гектарига 
салбий таъсир кўрсатди, – дей
ди туман ҳокимининг қишлоқ 
ва сув хўжалиги масалалари 

бўйича ўринбосари Шерзод 
Солиҳов. – Етган зарарни бар
тараф этиш мақсадида боғбон 
ва соҳибкорлар томонидан со
вуқдан зарарланган шохларни 
кесиб ташлаш, янги новдалар 
ҳосил қилиш учун азотли ва ми
нерал ўғитлар билан озиқлан
тириш, қатор ораларини ҳай
даш, суғориш, симбағазларга 

боғлаш ва бошқа тадбирлар 
амалга оширилмоқда. Қатор 
ораларидан самарали фойда
ланиш мақсадида сабзавотлар, 
картошка ва дуккакли экинлар 
экиб, парваришланмоқда.

Маълумот учун, Тошкент 
туманида барча тоифадаги хў
жаликларда жами 748 гектар 
узумзорлар мавжуд бўлиб, шун
дан 595 гектари ҳосил беради
ган майдонлардир. Шунинг дек, 
қиш лоқ хўжалиги корхоналари
да 607 гектар узумзорлар бў
либ, ҳосил берадиган қисми 
495 гектарни, аҳоли томорқа
ларида эса 141 гектар узумзор 
бўлиб, ҳосил берадигани 100 
гектарни ташкил этади. 2022 
йилда туман бўйича қишлоқ 
хўжалиги корхоналарида 8 
минг 545 тонна, аҳоли томорқа
ларида эса 829 тонна ҳосил 
етиштирилди. Туманда асосан 
“Пушти тоифи”, “Ҳусайни”, “Ҳа
сайни”, “Келин бармоқ”, “Риза
матота”, саноатбоп навлардан 

“Баянширей”, “Кульжинский”, 
“Ркацители”, “Саперави”, “Але
атико” каби узум навлари экил
ган бўлиб, йиллар давомида 
яхши даромад олиб келинган.

Навбатдаги манзилимиз 
Пискент тумани бўлди. Бу 
ерда аҳвол анча яхши экан. 
Боғбонларнинг қишга кўрган 
тайёргарликлари натижасида 
зарар унчалик катта бўлмабди.

– Узумчилик бу – халқи
мизнинг асрлар давомидаги 
миллий деҳқончилик мадания
ти, қадрия ти бўлиб, турмуш 
тарзимиз ва урфодатларимиз 
билан бевосита боғланиб кет
ган, – дейди уста миришкор 
Жўра ота Қурбонов. – “Мингте
па” маҳалламиздаги деярли 
барча хонадонларда узум бор. 
Уни қадимги анъаналар асо
сида парваришлаймиз. Қиш 
бошланди дегунча, чуқур кав
лаб, узумни кўмамиз. Устини 
эса сомон ва бошқа иссиқ ту
тувчи нарсалар билан ёпамиз. 

Буни доимий равишда амалга 
оширамиз. Шу боис, бу йилги 
қаттиқ совуқда ҳам зараримиз 
унча кўп бўлмади, 20 фоиз ток
ларни совуқ урди, холос.

“Қари билганни пари бил
мас”, деб бежиз айтишмаган
да. Жўра ота айтган токни ерга 
кўмиб асраш усули азалазал
дан отабоболаримиздан қол
ган. Улар ҳар йили кеч кузда 
токларни кесиб, ерга кўмиб, 
устига похол ташлаб, совуқдан 
олиб чиқишган ва мўл ҳосил 
олишган. Улар бир нарсани, 
яъни, қиш барибир қишлиги
ни қилишини ёдда тутишган 
ва шунга кўра тадорик кўриш
ган. Кейинги йиллар қишнинг 
қаҳратонлари, изғиринли кун
лари бўлмаётгани боис бунга 
алданиб, токларни очиқда қол
дираётган соҳибкорлар учун 
бу йилги аномал совуқ сабоқ 
бўлди, албатта.

Нозима РАСУЛОВА
/Тошкент ҳақиқати/

СОВУҚ  УРГАН  ТОКЗОРЛАР
ёхуд бу йил узум кам бўладими?



Ўрганишлар натижасида 
вилоятда 2 та 70 йил ва 42 
та 60 йилдан ортиқ, 933 та 50 
йилдан зиёд биргаликда яшаб 
келаётган оилалар аниқлан-
ди. Бирга яшаш саодатига 
эришган бу нуронийларнинг 
ҳаёти ёш оилаларга чинакам 
ибрат мактабидир. Зеро, оила 
қургач, унинг иссиқ-совуғига бардошли 
бўлиш билангина биргаликдаги турмуш-
нинг мустаҳкамлиги таъминланади.

Ҳикматли дунё

Бозордан у бу нарса олиб, улар
ни машина юкхонасига жойладим ва 
ёпдим. Шу тобда бирдан бошимни 
чангаллаб қолдим: нарсалар билан 
бирга калит ҳам юкхонада қолган 
эди. 

Бозорга қайтиб қаттиқ сим олдим 
ва эшик тепасидан тиқа бошладим  – 
фойдасиз. Буниям эплаган эплайди. 
Шу пайт ёнимга “Cаptiva” келиб тўх
тади. Ундан ёш йигит тушиб келиб, 
салом берди ва: “Ўзингизни ҳам, ма
шинани ҳам қийнаманг, юринг, элек
трик топиб келамиз”, деди. Иккита 
устахонага бордик, электрик йўқ. Яна 
анча юриб, бошқа жойларга бордик. 
Аксига олиб, ҳамма уста бор, аммо 
электрик топилмади.

Нотаниш йигит танишларига 
қўнғироқ қилиб бир уста топди. Уни 
опкелгунимизча ўттиз километрлар 
йўл босдик. Жуда хижолат бўлдим, 
қандай қилиб миннатдорлик билди
ришни ўйлай бошладим. Йигит ҳола
тимни сезди шекилли, “Ака, хижолат 
бўлманг, ҳаммаси жойида”, деди. 

Уста машинани бир зумда очди. 
Мен раҳмат айтиб, пул узатдим, уста 
пулга қўл чўзди. Шу пайт бояги йигит 
яна аралашди. 

 – Устани ўзим рози қиламан, бу 
менинг танишим,  – деди. 

Нима дейишни билмай қолдим. 
Мен, яъни етти ёт бегона одам учун 
анча жойга бориб, бензин сарфла
ган, уста топган ва яна устага пул 
беришимга қўймаган бу йигит бунча 
кенг қалбни, тоза юракни, асл ода
мийликни қаердан олди экан? 

Унинг ўрнида мен шундай қила 
олармидим? Сизчи?

 – Ҳеч бўлмаса, исмингизни ай
тинг,  – дедим. 

 – Абдулазиз,  – деди у нимтабас
сум билан. Ва устани олиб кетди. 

Кимгадир жуда кичик яхшилик 
бўлиб кўринган бу иш мен учун кат
та сабоқ бўлди. Ўзимдан йигирма 
ёшлар кичик бўлган йигитчадан ях
шиликни маромига етказиб қилишни 
ўргандим.

Отаонангга, устозларингга раҳ
мат, Абдулазиз!

Сендайлар бор экан, ҳали ода
мийлик ўлмаганига ишонамиз. Сен 
кабилар бор экан, қиёмат ҳали бўл
майди.

Мақсуд ЖОНИХОНОВ

ªи±мат... 

³али 
б¢лмайди

Баъзан неча йиллардан буён 
кўришмаган яқининг қўнғироқ қилиб 
қолса, ҳайрон бўласан ва тахмин қи
ласан. Бу сафар ҳам шундай бўлди. 
Телефонга жавоб бергунимча бир 
лаҳзада кўз ўнгимдан мана бу воқеа
лар ўтди... 

Чамаси, 2008 йил эди. Ўшан
да ҳам худди шу дўстим қўнғироқ 
қилиб, дабдурустан мени тўйига 
таклиф қилиб қолди. 
Қолаверса, куёвжўра 
бўлишимни сўради. Ба
жонидил рози бўлдим. 
Унинг илтимосига кўра, 
тўйга бошловчи ҳам 
гап лашдим. 

Ўша пайтлари тала
ба, қолаверса, бўйдоқ 
эдим. Куёвжўра бўлиш 
ўзим учун ҳам қизиқ 
эди. 

Шундай қилиб, ҳозир 
машҳур актёр, эл ичида 
обрўли танишимни тўйга 
гаплашдим. Ўртакашлик 
учун. Тўй жуда камтаро
на бўлаётган экан. Куёв 
боланинг отаонаси тўй
га қарши, "Агар шу қизга 
уйлансанг сендек фар
зандим йўқ", қабилида 
гаплар айтилган экан. 
Лекин бундай тақиқларга қарамай, 
икки ёш ўз тақдирини ўзи ҳал қила
ётганди. 

Нега дўстимнинг отаонаси бу 
қизга уйланишига қарши бўлди? 

Сўраб билсам, келин оққўрғонлик 
ва қолаверса, куёвдан икки ёш катта 
экан. Дўстимнинг наслнасаби асл 
тошкентлик бўлиб, отаонаси ўғли
га фақат пойтахтдан келин олишни 
ният қилишган экан. 

Аммо севгининг кўзи кўр, у маҳал
лийчиликни ҳам, миллатчиликни 
ҳам тан олмайди. Кимларнингдир 
мақсади ва хоҳишига кўнмайди. 

Хуллас, тўйни ҳам икки ёшнинг 
ўзи қилаётганди. Эшитишимча, ке
лин ҳам тўй учун тилла узуклари
ни сотган, куёв қарзҳавола кўтар
ган... Тўйдан сўнг Тошкентнинг бир 

бурчагидан қўним учун ижара уй 
олишган.

Албатта, ёшлар отаоналарини 
тўйга таклиф қилишди. Улар қанча
лар оғринишмасин, барибир тўйга 
келишди. 

Тўй совуққина ўтгани 
ёдимда. Куёвнинг акаси 
бошловчига: “Отаоналар
га сўз бермайсан”, деб 
кетди. 

Зум ўтмай, куёв

нинг онаси даврага чиқди ва қўшиқ
ни тўхтатди. Бош ловчидан микро
фон сўради. Ҳамма энди тўполон 
бўлади, деб қараб қолганди. Она 
ҳаммага бир қараб олдида, жуда да
дил туриб гап бошлади: 

– Ассалому алайкум, ҳурматли 
ва ҳурматсиз меҳмону мезбонлар. 
Мен онаман, афсуски, шу куёвнинг 
онаси. Она фарзандини дунёга кел
тирар экан, унинг бахтини ва иқбо
лини кўришни истайди. Унга яхши 
тарбия беради. Афсус, ҳаммадан 
узр сўрайман, фарзандимга яхши 
тарбия бера олмабман. Бу иснодли 
кунларни кўриш оиламиз бошида 
бор экан, бунга фақат мен айбдор

ман. Бу сизлар учун тўй, мен учун 
аза, фарзандимиз бизни тириклайин 
гўрга тиққан кун...

Узоқдан куёвнинг акаси: "Она
жон, укамни кечиринг, у сизни ҳам
мадан ҳам кўпроқ яхши кўради", деб 

йиғлаётганига кўзим тушди. 
Келин ва куёв никоҳ кечаси 

қирол ва қиролича эмас, қул
данда абгор бир алфозда ўти
ришганди... 

Онаси микрофонни топшир
дида, даврадан мағрур чиқиб 

кетди. Бир дақиқа жимлик 
чўкди, лекин ўша бир 
дақиқа йилларга тенг 
сокинлик бўлди, гўё... 

Ҳамма музлади. 
Бундан кейинги манзара эсимда 

йўқ. Мана йиллар ўтди, куёв билан 
орада бирикки кўришдик. Гоҳгоҳ 
эшитиб турардим. Тўйдан кейин 
анча қийналишибди, ниҳоят, фар
зандли бўлишганида онаси кечириб, 
уйига олиб кетибди. Эрхотин бирга 
ишлаб, оналарини Ҳаж зиёратига 
жўнатишибди... 

Қисматни қаранг, бошида келин
ни қабул қилмаган қайнонанинг куни 
шу келинга қолибди. Она қариб, 
хасталаниб, ётиб қолганида ҳам шу 
келин оқ ювиб, оқ тарабди, дуосини 
олибди. 

Мана, вақти соати етиб, онаизор 
айни шу келиннинг қўлида омонати
ни топширибди... 

Дўстим бу гал мени ана шу муси
батдан хабардор қилиш учун қўнғи
роқ қилган экан...

Асқар ИСМОИЛОВ

Қибрай туманининг 
“Янги ҳаёт” маҳалласи
да яшовчи Саидакбар 
ота ва Раъно ая Камо
ловлар салкам 58 йил
дан бери биргалар. Тур

мушлари давомида 4 
ўғил ва 1 қизни вояга ет
казиб, элга қўшишди. Бу
гун 14 невараю, 7 эвара 
атрофларида парвона. 
Асосийси, улар ўтаётган 

ҳар кунларидан рози, 
бахтиёр.

– Бахтнинг калити 

бирбирини тушуниш, 
кечириш ва авайлашда, 
– дейди Раъно ая. – Тур

муш ўртоғим кўп йиллар 
қишлоқ хўжалиги соҳа
сида ишладилар. Ҳатто
ки, ойлаб уйга келмаган 
вақтлари ҳам бўлган. 
Оила да доим бирби
римизни тушуниб, ях
шиёмон кунларда қўл
лабқувватлаб яшадик. 
Ўзимга келсак, “Хўп 
бўлади” деб кам бўлма
дим. Ҳозир болалари
миз ҳам биздан ўрнак 
олиб тинчтотув, фаро
вон ҳаёт кечиришмоқда. 
Шундай кунларга етказ
ганига шукр.

Нозима РАСУЛОВА
/Тошкент ҳақиқати/

Жалолиддин ЭСОНОВ 
олган суратлар

Пири бадавлатларимизªўша  ºариш  саодати
Вилоятимизда 50 йил ва ундан зиёд 

вақт бирга турмуш кечириб, оила 
аталмиш муқаддас қўрғонни асраган, 
рўзғор ва турмуш қийинчиликларини 
сабр билан енгиб, бирга умргузарон-
лик қилаётган мўътабар отахон ва 
онахонлар кўп.

Ҳаммасини
вақт кўрсатади

Шанба сабоқлари

ЎЗБЕКИСТОН САРАЛАШ 
БОСҚИЧИГА МЕЗБОНЛИК 

ҚИЛАДИ
Футбол бўйича аёллар терма жамоалари 

ўртасида Париж-2024 саралашининг 2-босқи-
чига қуръа ташлаш маросими бўлиб ўтди. 
Унда 12 жамоа 3 та гуруҳга бўлинди.

Ўзбекистон аёллар миллий жамоаси Япо
ния, Вьетнам ва Ҳиндистон билан "C" гуруҳи
дан ўрин олди. Гуруҳ босқичи ўйинлари бир 
мамлакатда марказлашган ҳолда ўтказилади 
ва бу ўйинларга Ўзбекистон мезбонлик қила
ди.

Бу босқичда гуруҳ ғолиблари ва 2ўринни 
эгаллаганлар орасида энг яхши кўрсаткичга 
эга бўлган бир жамоа кейинги турга йўл олади. 
Якуний босқичда эса қуръа ёрдамида 4 жамоа
дан иккита жуфтлик ҳосил қилинади. Улар 24 
ва 28 февраль кунлари "уйсафар" тизимида 
ўзаро тўқнаш келишади. Ғолиб жамоалар Па
риж2024 йўлланмасини қўлга киритишади.

ВЕЛОПОЙГА ОМАДЛИ 
ЯКУНЛАНДИ

Тошкент шаҳри ва Тошкент вилояти 
трассаларида велоспортнинг шоссе йўна-
лиши бўйича "Oqtosh-Chorvoq Mountain" 
кўпкунлик пойгалари якунланди.

 Халқаро велоспортчилар иттифоқи (UCI) 
тақвим режасидан ўрин олган ушбу халқаро 
турнирда 14 мамлакатдан 120 нафар спортчи 
Париж2024 ёзги Олимпия ўйинларининг рей
тинг очколари учун кураш олиб боришди.

Мусобақада иштирок этган Ўзбекистон 
терма жамоаси аъзолари 5 та олтин, 3 тадан 
кумуш ва бронза, жами 11 та медални қўлга 
киритди. Вакилларимиздан Янина Кускова (2 
та), Ольга Забелинская, Маргарита Мисюрина 

ва Улуғбек Саидовга тенг келадиган рақиб 
топилмади.

Ўзбекистон велосипед спорти федера
цияси маълумотига кўра, ушбу мусобақа 

орқали мамлакатимиз эркаклар терма жа
моаси 151, аёллар жамоаси эса 402 рейтинг 

очкосини жамғаришга муваффақ бўлди. Бу 
орқали жаҳон рейтингида аёллар термаси 23 
дан 19поғонага, йигитлар жамоаси эса 52 дан 
45ўринга кўтарилди.

ТЎПУРАР ФУТБОЛДАН 
ЧЕТЛАТИЛДИ

Футбол бўйича Англия премьер лигаси 
вакили “Брентфорд” клуби ҳужумчиси Ай-
ван Тони 8 ойга футболдан четлатилди.

Англия футбол ассоциациясининг расмий 
хабарига кўра, футболчи букмекерлик сайт
лар орқали ўйинларга пул тикиб келган. Ўт
ган йиллар давомида Тонининг шахсан ўзи 
пул тиккани тасдиқланган 200 дан ортиқ ҳо
лат аниқланган.

Ассоциация қарорига кўра, Айван Тони 
8 ойга футболдаги ҳар қандай фаолиятдан 
четлатилди. Футболчи дисквалификациядан 
ташқари, 58 минг евро жарима ҳам тўлайди. 
Чеклов муддати 2024 йил 16 январда тугайди.

Маълумот учун, Тони жорий мавсум клуби 
сафидаги 35 ўйинда 21 та гол ва 5 та ассист
га муаллифлик қилган. У АПЛ тўпурарлари 
рўйхатида Ҳоланд (36) ва Кейндан (27) кейин 
20 та гол билан 3ўринда бормоқда.

Аввалроқ, англиялик 27 ёшли бу ҳужумчига 
“Челси” ва “Манчестер Юнайтед” қизиқиш бил
дираётгани ҳақида хабар қилинганди.

Суҳробжон САДИРОВ 
/Тошкент ҳақиқати/

тайёрлади

Иссиқхонанинг жажжи маликаси
Аброр ЭСОНОВ олган сурат

Фотоархив


